
Miðbýurin í Havn er stein deyður... Hetta 
var ein av niðurstøðunum á kjakfundinum í 
Miðlahúsinum mánakvøldið, har boðið var til 
aðalorðaskifti um miðbýin í Havn. Kjakast varð 
dúgliga, og meiningarnar vóru sum vera man 
nógvar.

Vit kunnu bara staðfesa, at støðan ikki er góð, 
og so kunnu vit hugleiða út frá hesum, hvussu 
hetta kann bøtast.

Tórshavnar kommuna hevur sjálvandi tann 
størsta leiklutin í hesum, tí tað er kommunan, 
sum leggur karmarnar. Eitt positivt stig hevur 
kommunan tikið, sum hon eigur stórt rós 
fyri, og tað er tann ókeypis busskoyringin. 
Hetta er eitt sera skilagott tiltak – ikki minst 
í hesum tíðum, nú so nógv fokus er á globalu 
upphitingina, men eisini bara út frá einum 
tænastusjónarmiði.

Men kommunan átti at havt gjørt nógv meira 
fyri at nøra um mentanar- og handilslívið í 
miðbýnum. Vit kunnu tosa um byggisamtyktir 
og um parkeringspláss. Hetta eru smálutir í tí 
stóru heildini, men tað skuldi sjálvandi verið 
kommunan, sum kom við teimum stóru visjón-
unum. Hvat vil kommunan við miðbýnum? 
Kommunan hevur eina tekniska umsiting, 
sum eigur at hava fingurin á pulsinum á øllum 
viðkomandi økjum, og tað er so sjálvsagt, at 
hon eisini hevði nakrar framtíðar visjónir – eitt 
nú um miðbýin í Havn. Men tá tað kemur til 
hetta, so er kommunan knapt so visjoner og 
professionell, sum vit vildu havt hana.

Men miðbýurin er annað enn handilsgøturnar 
kring Vaglið, tí SMS er so sanniliga eisini ein 
miðbýur í Havn. Í teirri stóru visjónini hjá 
Tórshavnar Býráð var tað so upplagt at gjørt 
uppskot um, hvussu vit kunnu knýta hesar 
miðdeplarnar saman, til gangs fyri báðar 
partar – og okkum øll.

Vit skulu ikki á hesum stað koma við patent-
loysnum uppá, hvussu vit bøta um veðrið 
og parkeringsviðurskiftini – og harvið 
atkomiligheitina til handlar og virki í 
miðbýnum, men tað eru nógvir møguleikar.

Okkara tilmæli til Tórshavnar kommu skal 
vera: Setið pengar av til eina hugskots- ella 
arkitektakapping um, hvussu vit nøra um 
miðbýin soleiðis, at handilslívið nørist, at 
mentanarlívið nørist, at fólk tíma og kunnu 
búgva har, og soleiðis at fólk tíma at koma har. 
Tá skal miðbýurin nokk vakna úr dvala.

Viðmerkingar til greinina 
hjá Gilla Trónd, býarfrøð­
ingur, “Hvussu miðbýðurin 
kann betrast”, í Sosialinum 
nr 109, síða 26­27, dag­
festing 10.6.2008.

Sum ánari av Dr Jakob­
sengøta 17­19 skal eg gera 
vart við, at tað er byggi­
mynduleikin, ið eigur 
æruna av hesi støðu, og í 
hesum sambandi verður 
Heðin Mortensen, borg­
meistari, endurgivin, frá 
eykabýráðsfundi tann 
4.9.01. kl 1400 í sambandi 
við verkætlanina Dr 
Jakobsens­/Sverisgøta:

”­at ognirnar Dr Jakob­
sengøta 15,17,19 og 21 ikki 
skuldi fáa størri byggifræl­
si, og at eingin sleppur at 
gera nakað við ognirnar.”

Ávísast skal, at eg ikki 
havi fingið loyvi til at ríva 
ognina niður og at byggja 
annan bygning. Málið byrj­
aði í 2001, tá eg søkti um 
byggiloyvi, og varð málið 
kært til Innlendismálaráðið, 
ið avvísti kæruna, og soleið­
is varð eg tvungin til at 
leggja málið fyri “Retten på 
Færøerne”. Tann 23.4.07 
varð dómsviðgerðin slitin, 
og málið útsett. Dómsvið­
gerðin er enn ikki tikin upp 
aftur, tí tað ber snøgt sagt 
ikki til at geva Tórshavnar 
Kommunu og Innlendis­
málaráðnum viðhald í:

“at teir skulu verða frí­
kendir fyri at geva mær 

byggiloyvi sambært gald­
andi byggiviðtøkum”.

At hugsa sær, at Tórs­
havnar Kommuna og Inn­
lendismálaráðið krevur at 
fáa viðhald í Rættinum í at 
døma ein borgara til, at 
hann ikki skal verða við­
gjørdur eftir galdandi lóg 
og viðtøkum, og tí legði 
Rætturin eina kalda hond á 
málið, skiljið tann sum 
skilja vil, men her luktar 
ikki væl.

Kommunan hevur veitt 
alt grundvatnið í Dr Jakob­
sengøtu inn undir mína 
ogn, ið hevur viðført so 
mikið stóran skaða á ogn­
ina, at tað lønar seg ikki, at 
gera nakað við ognina.

Varð málið avgreitt sam­
bært galdandi byggivið­
tøkum, so var handilsbygn­
ingur (sum sæst á myndini) 
bygdur ímillum eldmúr­
arnar hjá grannunum.

Ein opin glassíða ímóti 
vegnum, ið hevði viðført, 
at handilsbygningurin og 
handilsgøtan fella væl inn í 
hvørt annað við eini“penth­
ausresturatión” við hesum 
góðum útsýni, sum eisini 
sæst á myndini.

Innan sama grundum­
ráðið fekk Tryggingarfelag­
ið Føroyar byggiloyvi at 
samanbyggja bygningarnar 
á Kongabrúnni ­ og upp í 
sjey hæddir við maskinrúmi 
til lyft. Byggiloyvið varð 
undirskrivað av táverandi 
formanni fyri byggi­ og 
býarskipanarnevndini, 
Heðin Mortensen, ið hevði 
fulltíðarstarv hjá Trygging­
arfelagnum Føroyar, og 
sum sat í yvir 70 nevndum 

og á tingi, ið staðfestir, at 
hann ikki var annað enn ein 
“lobbyistur” á lønarlistan­
um hjá Tryggingini og uttan 
iva við egnum skrivara, um 
Heðin Mortensen skuldi 
náa at røkja øll síni álitis­
størv, og sigur hetta so 
mikið, hvussu Tryggingin 
fekk sítt byggiloyvi.

Tað skal upplýsast, at 
aprílsøgan um, at bátahyl­
urin á Eystaru Vág skuldi 
gerast til støðupláss, í veru­
leikanum ikki var ein apríl­
søga, men ein partur av 
verkætlanini hjá Trygging­
ini at tryggja hálvtannað­
hundrað starvsfólkum hjá 
Tryggingini støðupláss, 
annars eigur Tryggingin 
einans eitt støðupláss.

Lobbyvirksemið hjá 
Heðin Mortensen, borg­
meistara, sær út til at vera 
víðkað til at umfata verk­
ætlanina Stórutjørn hjá 
Jákup á Dul Jacobsen, ið er 
barndómsvinur hjá Gunnar 
í Liða, tryggingarstjóra, við 
teimum fylgjum, at handils­
lívið í miðbýnum fyrireikar 
seg at flyta niðan í Hoyvík 
og úti á Boðanes, og verður 
miðbýðurin tá at síggja út 
sum ein spøkilsisbýur í 
besta Westernstíli, og stend­
ur henda støða við, verið eg 
at teljast millum tey fyrstu, 
ið fara at negla brettir fyri 
vindeyguni, tí her er einki 
annað at gera, soleiðis sum 
leikur er farin fram. 

Býráðið í Havn eigur æruna

BERgUR 
WARdUM

Innsent tilfar
Av tí at vit fáa rættuliga nógv innsent tilfar 
sendandi – meira enn vit fáa í blaðið – he­
vur blaðleiðslan verið noydd at gjørt nakrar 
avmarkingar.

Enn sum áður skal fult navn skal vera undir 
øllum innsendum greinum – annars verða tær 
ikki prentaðar. Harnæst tilskila vit okkum rætt til 
at ikki at taka við tilfar, sum eisini er sent øðrum 
bløðum ella hevur verið prentað aðrastaðni. 

Drúgvar greinar – greinar sum eru longri enn 
áleið 5.500 tekn, verða raðfestar lægri, og koma 
bert í blaðið, um pláss er fyri teimum. Tað er ein 
fyrimunur um vit fáa tilfarið umvegis teldupost 
ella á diskli.

Ovasta myndir vísi útsýni, sum Bergur Wardum ímyndar 
sær av eini ”penthouse matstovu” ovast á húsinum á skitsuni 

niðanfyri. Niðasta myndi vísir húsini í Dr. Jacobsensgøtu 
17, sum ikki júst eru nakað prýði. Uttast høgrumegin sæst 

bygningurin hjá Tryggingini á Kongabrúnni


